
wala’ na kakamang

kanta iyavaawan kani i punapunan na cikiw mu, ula a sazu a
marekamelrimelri a harammhaman zi na vavaawan.

na kakamang ta ina’uwan mu, ’azi masaresan. na kazu i ruma’ 1 ruma’
savak mu, kamawan za Iritra’ nu mukepelr kana liveng, nu mutani tu wala’
mu, kazu tu Iralrak a kakitengan kamawan za ’ivaverang mena’u ta mu,
kunamuni tememesi pinatray zi ta idapay ’aziya sazu a wala’ kanta i savak,
nu mena’u ta i savak mu ’azi Ira milritra’ zi ’itrelas Ira.

1 savak kanta ruma’ nu sazu a kakamang mu kakaukauz kamawan za tu
kinazuwan za viruwa.

nu mukuwa ta kana sinasaleman kana ’aputr zi na padurina’an mena’u
ta kana kakamang lemalawa’ mu, salaw vulay maw mu, iniyan za trau za
sahar pazuwa kanatu sinasaleman na ’aputr na kulang Ira nu kazu na wala’
mu, tu tapesi’ay za patremel pinanatray pareput, nu melri mu, tu kiyuaw
kana kawi remanak kanantu wala’.

I kawikawi mu ulra a kirekamelri na kakamang purma’izang zi
mivalravalrayan kasa kana vulay ’azi maw maw vulay atu linawa’an, tu

linawa’an na wala’ 1 itras mu, kamawan za ulra tu vinalray a valraka, na

kakamang, “semangalan za nu izazuwayan” kema.

nazu na "uled mu, mena’u kanizu na valray mu, muvii mukuwa
kemepelr kana wala’ izu na kemayan i1 pazuk kana wala’ na kakamang mu,
payas mukuwa tu kanaw izu na ’uled. in1i mu maw nantu wala’ na kakamang
tu dinaway na petrir kana ’uled, nintaw kiyanatrayan na ’uled. ulra ziya
sasaya tu mawan na kakamang mu, maw na maakan kana ’alralripis.
paka’inava kanata ruma’. na ’alralripis mu, maw na mudadanin za
kuwallengan kanta na kemani na kakamang mu, mau na paka’inava kanta

maku.

